
ATASSUT      UKA 2013/109-1 

Siverth K. Heilmann     02.10.2013 

 

Kyotomi isumaqatigiissummi piffissap pisussaaffeqarfiusup aappaani (2013 - 2020) 

pisussaaffiliinermi Namminersorlutik Oqartussat nunatut tunuarsimaarfeqarnissaat pillugu 

Inatsisartut aalajangiiffigisassaattut siunnersuut.  

(Ineqarnermut, Pinngortitamut Avatangiisinullu Naalakkersuisoq) 

 

Kyotomi isumaqatigiissummi piffissap pisussaaffeqarfiusup aappaani (2013 - 2020) 

pisussaaffiliinermi Namminersorlutik Oqartussat nunatut tunuarsimaarfeqarnissaat pillugu 

Inatsisartut aalajangiiffigisassaattut siunnersuut ATASSUT-mit paasinnilluarluta imaattumik 

oqaaseqarfigissavarput: 

 

Ilaanni pisinnaasagut sinnerlugit immitsinnut pisussaaffilertoortarpugut, matumanilu aamma 

ersersinneqarpoq piffissap pisussaaffeqarfiusup siulliup ingerlanerani CO2-mik aniatitsinerput 8 

procentimik appartissallugu immitsinnut pisussaaffilersimagaluarluta tamanna 

naammassiniaruminaatsissimagipput. 

 

Maannalu isumaqatigiissutip nutarterneqarnissaanik isumaqatigiittoqarsinnaajunnaarnerata 

kingunerisaanik isumaqatigiissut atuuttoq sivitsorneqassasoq siunniunneqaannarani aammali 

pisussaaffiup aniatitat annikillisinneqarnissaanik naammassinninnginermi ukiumut 

aningaasartuutaasartut annertussusaat maanna qaffanneqartussanngortoq nunatta 

nappassinnaanngikkaa ATASSUT-mit takusinnaavarput. 

 

Taamaammat nunatta inissisimanera tunngavigalugu Namminersorlutik Oqartussat 

tunuarsimaarfeqartutut inissinnissaannik noqqaassuteqarnissaq pissusissamisuussasoq ATASSUT-

mit naliliivugut. 

Taamaattorli aamma tikkuarumavarput tamanna uniffiginagu aammalu immikkut 

inissikkaluaruttaluunniit inuttut ataasiakkaatut, suliffeqarfittut inuiaqatigiittullu 

akisussaassusilimmik silaannarmik mingutsitsinnginnissamik siunnerfilimmik anguniagaqarluta 

ingerlajuarnissarput ATASSUT-mit pingaartilluinnaratsigu. Tassa immikkut 

inissikkaluaruttaluunniit tamanna sinnassaatitut atussanngilluinnaripput ATASSUT-mit 

isumaqarpugut. 

 

Naalakkersuisut siunnersuutip saqqummiunneqarneranut atatillugu saqqummiussissutaat 

ersareqimmat annertunerusumik oqaaseqaateqarnata ATASSUT-mit inassutigissavarput siunnersuut 

taamatut iluseqartillugu akuersissutigineqassasoq. 

 


